
Beste Belangstellende en/of Geaffekteerde Party

BASIESE EVALUERING (BE) EN OMGEWINGSBESTUURSPROGRAM (EMPr) VIR DIE VOORGETELDE
INSTALLERING VAN 'N BYKOMENDE 500M° GROOTMAAT BRANDOLIE-OPGAARTENK BY DIE GROOTVLEI
KRAGSTASIE, MPUMALANGAPROVINSIE

(DEA Verw.no: 12/12/20/2358 en DEA NEAS Verw.no: DEA/EIA/0000418/2011)
. UITNODIGING TOT DEELNAME AAN DIE BASIESE EVALUERING PROSES

SIVEST Environmental is deur Eskom Holdings Generation as die onafhanklike omgewingskonsultante aangestel om die
nodige Basiese Evalueringsproses (BE) vir die voorgestelde installering van ‘n bykomende 500m® grootmaat brandolie-
opgaartenk by die Grootvlei Kragstasie naby Balfour, Mpumalangaprovinsie, kragtens Artikel 44 van die Nasionale Wet op
Omgewingsbestuur, 1998 (Wet 107 van 1998) (soos gewysig), saamgelees met Artikel 24(5) van die Regulasies op
Omgewingsimpakevaluerings onder Staatskennisgewing R543 en R544 wat op 18 Junie 2010 afgekondig is, te
onderneem. Die voorgestelde projek is by die Departement Omgewingsake (DEA) geregistreer onder
verwysingsnommer DEA 12/12/20/2358 en NEAS verwysingsnommer DEA/EIA/0000418/2011.

Soos aangedui in die ingeslote Agtergrondinligtingsdokument (AID), word hierdie projek voorgestel vir die installering van ‘n
addisionele 7% grootmaat brandolie-opgaartenk met ‘n kapasiteit van 500m3 wat die totale brandolie kapasiteit by die
Kragstasie tot 1 060m3 sal verhoog. Die voorgestelde 7° grootmaat brandolie-opgaartenk sal naby die bestaande ses (6)
tenks opgerig word. Die voorgestelde alternatiewe terreine vir die 7% grootmaat brandolie-opgaartenk is geleé binne die
grense van Eskom se Grootvlei Kragstasie.

SIVEST Environmental wil u as ‘n belangstellende en/of geaffekteerde party (B&GP) uitnooi om aktief betrokke te raak by
die BE en openbare deelnameproses vir hierdie voorgestelde projek. Die doel van hierdie proses is::
e om te verseker dat oorweging geskenk word aan alle tersaaklike omgewingsimpakte
e om openbare insette te verseker en om besluitnemers met voldoende inligting toe te rus om ’'n ingeligte besluit
oor die voorgestelde bedrywighede te neem.

Die AID, wat inligting bevat betreffende die voorgestelde projek, asook die BE en die openbare deelnameproses wat
tydens die BE van die voorgestelde projek onderneem moet word, is hierby ingesluit.

Deur die meegaande Registrasie- en Kommentaarvorm in te vul en aan ons terug te besorg, sal u outomaties as 'n
B&GP op die projek se databasis geregistreer word.

Ons wil u graag by voorbaat bedank vir u deelname aan die openbare deelnameproses en ons sien uit om u waardevolle
kommentaar betreffende die voorgestelde projek te ontvang.

Vriendelike groete

Nicolene Venter

